
దరు లెల్లఁ జిగురు లొత్తగఁ బులకించె

శిల లెల్లను గరంగి స్వేదంబుజెందె

నిల చేతనంబు లయ్యె నచేతనములు

చేతనాళి దగె నచేతనొకృతిని

యా తపసియు శాంతి యరి కిన్కఁబూని580. 

యిటుల లాస్యము సల్పు యింతినిఁ జూచి

కుటిలవీక్షణము లెక్కువ జేవురింప

నెంచక దుర్బుద్ధి నిటు చేరుకతన

చెంచెత వగు మంచుఁ జీరి శపించె.

అంతఁ గంతునిగంతు లడగెఁ చంద్రుండు

నంతరిక్షముబట్టి యరిగె వసంతుఁ

డడవులన్  బడి జారె నచ్చరల్ విచ్చి

తొడవడ నురికి ర త్తోయజగంధి

గడగడ మెయి వడకంగ నెఱంగి

జడదారి యగుడులఁ జాగిలి వ్రాలి
590. 

పరమమునీంద్ర నే పరతంత్రగాన

దొరలమాటలచెప్పు త్రోయంగరామి

నరుదెంచితిని చాల నపరాధ మౌను

కరుణించి నా తప్పు గావవే యనిన

నరసి యింద్రునిచేష్ట యగుట న మ్మౌని.

తరుణి నా శాపంబు తప్పదు  నీకు

నలశాపమునకుఁ బర్యాప్తిఁ దెల్పెదను

తలఁక కింక కిరాతతనయ వై పుట్టి 

సురలకుమేటి యౌ సుతుఁ గాంచి వేగ

మరి నిజాకృతిఁ జెంది మనఁజాలు దగిన
600. 

		 ఈ పేజీలో చివరి మార్పు 14 మార్చి 2022న 12:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

